
WAPPE-SPRUCH

War chunnt der stotzig Wäg z'düruf
A Rosefälder düre,
Im glyche Trapp, im glyche Schnuuf,
U streckt sy Zunge vüre?
Säg hurti, war so gsatzlig geit
U fescht uf breite Talpe steh?
War isch es, war?
Es isch der Bär, der Bärner Bär!

Mi het ihm vür, er trappi schwär,
Er chöm es bitzli gnietig,
Er sprängi nid, der Bärner Bär,
U syg nid übermüetig,
Er tanzi nid grad uf der Stell
U bsinn sy zwuri, was er wöll —
So syg's eso!

Er isch de gang no zytig cho!

U wosch uf öpper di verlah,
De bruuchsch nid wyt ga z'sueche —
Da het er gäng sy Ehr druff gha!
Der Bärner Bär muess zueche,
Da git nid nah u setzt nid lugg,
U nienischt chräbset da der zrugg,
Syg's no so schwär,
Da zwingt's der Bär, der Bärner Bär!

Hans Zulliger.

192


	Wappe-Spruch

